
MEHNATNI MUHOFAZA QILISH XIZMATINI TASHKIL ETISH

Kosonsoy tuman 1-son kasb-hunar maktabi
Mehnat muhofazasi fani o ‘qituvchisi

Karayeva Shoira

Annotatasiya: Ushbu magolada Mehnatni muhofaza qilish xizmatini tashkil
etish hagida fikr yuritilgan.

Kalit so’zlar: “Mehnatni muhofaza qilish to‘g‘risida”gi, vazirliklar, idoralar,
konsernlar, birlashmalar, kasaba uyushmalari qo‘mitasi, boshqaruvi organlari.

“Mehnatni muhofaza qilish to‘g‘risida”gi O°‘zbekiston Respublikasi
Qonuniga muvofiq vazirliklar, idoralar, konsernlar, birlashmalar, kasaba
uyushmalari qo‘mitasi va boshga xo‘jalik boshqaruvi organlari mehnat muhofazasi
qilish bo‘yicha ishlarni o‘zlari tomonidan tasdiglangan nizomlarga muvofiq
muvofiglashtiradilar. 50 va undan ortiq kishi ishlaydigan korxonalarda maxsus
tayyorgarlikka ega bo‘lgan shaxslar orasidan mehnat muhofazasi muhandisi va soni
50 dan ortiq avtotransport vositalari bo‘lgan avtokorxonalarda yo‘l harakati
xavfsizligini ta’minlash bo‘yicha xizmat (lavozim) tashkil etiladi.

Xodimlar soni va transport vositalari soni 50 dan kamroq bo‘lgan
korxonalarda mehnat muhofazasi xizmatining funksiyalarini bajarish rahbarlardan
biriga yuklanadi. Mehnat muhofazasi va yo‘l harakati xavfsizligi xizmatlari kasaba
uyushma qo‘mitasi bilan kelishilgan qoidalarga muvofiq ishlaydi va o‘z maqomi
bo‘yicha korxonaning asosiy xizmatlariga teng va uning rahbariga bo‘ysunadi.
Mehnat muhofazasi xizmatlarining mutaxassislari barcha xodimlar tomonidan
mehnatni muhofaza qilish qoidalari va normalariga rioya etilishini nazorat qilish,

aniglangan qoidabuzarliklarni bartaraf etish to‘g‘risida tarkibiy bo‘linmalar

rahbarlariga ko‘rsatmalar berish, shuningdek korxona rahbarlariga javobgarlikka
tortish to‘g‘risida tagdimnomalar kiritish huquqiga ega.

Mehnat muhofazasi va yo‘l harakati xavfsizligi xizmati mutaxassisi 0‘z
xizmat vazifalariga taallugli bo‘lmagan ishlarni bajarishga jalb qilinishi mumkin
emas.

Mehnat muhofazasi va yo‘l harakati xavfsizligi xizmatlari faqat korxona
tugatilgan taqdirda tugatiladi. Mehnat muhofazasining quyidagi masalalari gonun
bilan tartibga solinadi:

korxona, tashkilot va muassasalarda mehnat faoliyatining umumiy shartlari;
xavfsizlik standartlari va qoidalari, sanoat sanitariyasi va yong‘inning oldini olish;

mehnat sharoitlarini yaxshilash bo‘yicha chora-tadbirlarni rejalashtirish,
moliyalashtirish va moddiy-texnik ta’minlash; ayollar, o‘smirlar va mehnat
qobiliyati cheklangan shaxslar uchun alohida mehnat sharoitlari;

zararli va og‘ir mehnat sharoitlari bo‘lgan ish va kasblar uchun imtiyozlar;
mehnat muhofazasi talablari va normalarining bajarilishi ustidan nazoratni tashkil
etish va ta’- minlash, shuningdek ularni buzganlik uchun mansabdor shaxslar va
xodimlarning javobgarligi; korxonalarda tibbiy yordam tashkil etish;

ishlab chigarishdagi baxtsiz hodisalarni tekshirish va hisobga olish tartibi;
ishlab chigarish jarohati yoki kasb kasalligi tufayli nogironlik qurbonlarini moddiy
qo‘llab-quvvatlash.

Bu masalalar O‘zbekiston Respublikasining Konstitutsiyasi, Respublikaning
Mehnat kodeksi, O‘zbekiston Respublikasining “Mehnatni muhofaza qilish
to‘g‘risida”gi qonuni, Mehnat va aholini ijtimoily muhofaza qilish vazirligi
tomonidan ishlab chiqilgan namunaviy nizomlar kabi davlat hujjatlari va me’yoriy
hujjatlarda o‘z ifodasini topgan.

Avtomobil transporti xodimlarining mehnat muhofazasi qoidalari avtomobil
transportida mehnatni tashkil etish va sanitariya-gigiyena talablarini ta’minlash,

hudud va ishlab chigarish obyektlarining mehnatni muhofaza qilish talablari,

harakatlanuvchi tarkibni jihozlash, asbob-uskunalar, jihozlar, transport vositalarini
saglash, foydalanish, texnik xizmat ko‘rsatish va transport vositalarini ta’mirlash,
jamoaviy va shaxsiy himoya vositalari bilan ta’minlash, elektr xavfsizligi, ekologik
va yong‘in xavfsizligi masalalarini o‘z ichiga oladi.

Xulosa o’rnida, Mehnat muhofazasi muammolarini hal etishda muvaffagiyat
ko‘p jihatdan ushbu sohada mutaxassislarni tayyorlash sifatiga, ularning zamonaviy

ishlab chigarishning murakkab sharoitida to‘g‘ri qaror qabul qila olishiga bog‘liq.

